
Buca bargi, jeu hai dumignau ei,
sundel liberada da mias dolurs.
En tgeus muments patertgei vid mei,
schei esser mei cun vus.

Annunzia da mort
Trests, mo engrazieivels prendein nus cumiau da nossa cara mumma, tatta, sira e sora

Pia Caduff-Derungs
4-5-1930 – 2-9-2011

Ti has schau anavos bia fastitgs da carezia e buontad, las regurdientschas vid ils bials mu-
ments cun tei vegnan a viver vinavon en nus.

En tgeua malencurada
Toni e Rosina Caduff-Lechmann
Ivan, Nadia cun Daniel, Selina
Clara e Max Studer-Caduff
Claudio cunAndy, Beat cun Michelle e Markus
Sofia e MarioArpagaus-Caduff
Sabrina edAngela
Maurus Caduff e Radka Havlin
Nicole e Marina
Daniela Caduff-Longatti
Pius e Silvia Caduff-Albin
Marco e Livia
tes fargliuns e parents
figliol e figliolas

La sepultura ha liug mardis, ils 6 da settember 2011 allas 13.30 en la baselgia da Nossa-
dunna a Degen.

Adressa da malencurada:
Toni Caduff-Lechmann
SurVal 258
7146Vattiz

Emna da bibliotecas en il Grischun
■ (cc) En il chantun Grischun ha lieu
per l’emprimagiada in’emnadabiblio-
tecas. Questa emna è ina part da la
campagna da reputaziun da «Bibliote-
cas dal Grischun». 54 bibliotecas gri-
schunas da tut las regiuns linguisticas
èn participadas. Cun questa emna vu-
lan las bibliotecas render attent a lur
purschida multifara e mussar las pre-
staziuns ch’ellas furneschan durant
l’onn. Promover la lectura, intermediar
la litteratura e lasmedias sco er promover
la cumpetenza d’utilisar ils mediums èn
in grond giavisch da «Bibliotecas dalGri-
schun». Per rinforzar la posiziun da las
bibliotecas publicas en il chantun Gri-
schun organiseschan «Bibliotecas dal
Grischun» ina campagna da reputaziun.
La finamira è quella da palesar la purschi-
da e la rolla da las bibliotecas en l’entir
chantun e da renviar amedem temp a lur
incumbensas ed a lur prestaziuns multi-
faras. Per l’ina vegn quai empruvà da
cuntanscher cun utilisar in logo cumi-
naivel e per l’autra cun organisar l’emna
da bibliotecas dals 12 fin ils 18 da set-
tember 2011.

Il messadi duai esser quel che las bi-
bliotecas furman ina spessa rait integrala
en il chantun triling e ch’ellas porschan
ina vasta tscherna da medias e da ser-
vetschs a la populaziun; ina tscherna ch’i
vala la paina da trair a niz e da promover.
Las bibliotecas dal Grischun èn innova-
tivas e progressivas. Ellas èn in element
impurtant d’ina vischnanca e surpiglian
ina rolla principala, en moda ch’ellas
promovan, ultra d’ademplir ina func-
ziun sociala, la furmaziun e la cultura da
las abitantas e dals abitants.

Passa 60 occurrenzas captivantas ed
interessantas èn sin il program durant
l’emna da las bibliotecas dals 12 fin ils 18
da settember 2011. A Cuira envida per
exempel Claudia Lietha, in’autura giu-
vna cun ragischs grischunas, ils uffants
dad 8 fin 11 onns en la Biblioteca popu-
lara dal Grischun ad ina prelecziun or da
ses nov cudesch. Quai è ina istorgia plain
aventuras e surpraisas. Istorgias en las
trais linguas chantunalas cumbineschan
Marco Todisco (chanzuns), Vincenzo To-
disco (texts) e Justina Derungs (teater) en
la biblioteca chantunala ad in’unitad e

piglian il public sin in viadi sur ilsmunts,
tras las linguas fin a la mar. L’entir pro-
gram cun las bibliotecas participadas da
tut las regiuns linguisticas pudais Vus
consultar sut www.bibliothekswoche.ch.

Al servetsch da la populaziun
Tut las 54 bibliotecas da scola e commu-
nalas en il chantun Grischun gidan a
proveder la populaziun cun infurma-
ziuns e cun litteratura; ellas mettan a dis-
posiziun medias da tut las spartas, per-
mettan l’accessmundial ad infurmaziuns
relevantas e sustegnan l’emprender per
vita duranta. Las bibliotecas enconu-
schan l’impurtanza da la cumpetenza
d’utilisar ils mediums e transmettan
quella a las utilisadras ed als utilisaders.

La biblioteca serva al svilup cultural
da la societad, a promover la lectura, a
proponer in’occupaziun raschunaivla da
temp liber, a furmar vinavant mintga
singula persuna. Ella è in lieu d’inscunter
e da barat suror tut las barrieras lingui-
sticas, culturalas e da las generaziuns ed
ella è in lieu nua ch’il status social na gio-
ga nagina rolla.

■ OPINIUNS

Il WWF sustegn il parc da vent en Lumnezia
Las brevs da lectur dils davos dis dattan
l’impressiun ch’il WWF seigi encunter il
parc da vent en Lumnezia. Quei constat
buc. Il WWF sustegn quei project. La
damonda ei denton «co» il parc da vent
duei vegnir realisaus. La finamira sto es-
ser in project cumpatibel cun la cuntrada

e natira. Ord quei motiv separticipescha
ilWWF era alla meisa rodunda. Criticau
ha il WWF denton la politica da com-
municaziun dils projectants.

Leu, nua ch’il parc da vent ei plani-
saus, dat ei differents conflicts che ston
vegnir sligiai communablamein. Il pro-
ject tanghescha zonas da protecziun per
la cuntrada, per la selvaschina, palius,
spazis da viver per animals schurmegiai e
periclitai sco igl urlaun, la gaglina selva-
dia e l’evla. Ei drova ina planisaziun se-
riusa e retschercas fundadas. Era per pro-
jects d’energia regenerabla san ins buc ir
cul buldozer sur la cuntrada. Quei fuss
tut auter che energia cumpatibla.

Avon entgins onns ei la Lumnezia pli-
navon sedecidida per in svilup migeivel.
La damonda, tgei parc da vent che secun-
fa cun quella strategia, sto vegnir discu-
tada. Vul la Lumnezia producir energia
pigl agen diever, per la regiun, ni pigl en-
tir cantun? E conta energia da vent vul il
cantun e nua vul el producir quella? Ni
il plan directiv dil cantun ni quel dalla

regiun rispundan oz quella damonda. Al
cantun maunca era in concept d’energia
general. Tier ils projects d’energia rege-
nerabla regia perquei in «jekami».

Il cantun sto sclarir la situaziun, sto
rispunder la damonda conta electricitad
ch’il Grischun vul producir el futur e cun
tgei resursas. Nua, en tgei cuntradas
duein projects vegnir lubi, e nua buca?
El sto rispunder la damonda conta ener-
gia ch’el vul spargnar e cun tgei mesiras.
In concept d’energia general porta scla-
riment ed augmenta la segirtad da plani-
saziun per investurs. Las organisaziuns
d’ambient stuessen buca pli cuorer suen-
ter mintga project. Cheu ein la politica
ed il cussegl grond dumandai. Exempels
dat ei avunda.

Ei drova ina vera discussiun en Lum-
nezia, en la regiun, el cantun. Disfamar
e far quescher tals che tschentan damon-
das criticas, ch’ein skeptics – sco a ca-
schun dil project dalla resgia gronda –
porta nuot e sepaga buc. Anita Mazzetta,

WWF Grischun

■ GRISCHUN

Contribuziuns a
differentas instituziuns

– Societad cooperativa Fenaco: Per re-
novar l’implant da binari da colliaziun
privat da la societad cooperativa Fenaco
a Landquart vegn garantida ina contri-
buziun da maximalmain 774 358
francs.

– Fundaziun «Gott hilft»: A la Funda-
ziun «Gott hilft», Zizers, vegn garantida
ina contribuziun da maximalmain
147 600 francs per remplazzar e per re-
novar la producziun da chalur en la sco-
la-dimora «Gott hilft» a Scharàns.

Reglas da giug
La pagina dallas «opiniuns» ei ina plattafor-
ma d’opiniuns per lecturas e lecturs davart
temasd’interessgeneral. Pli cuortache l’opi-
niun ei e pli gronda che la schanza ei ch’ella
vegni era publicada. Contribuziuns anonimas
ni multiplicadas e contribuziuns cun cuntegn
diffamont vegnan buca publicadas; tut tenor
damonda la redacziun dalla cunterpartida
ina posiziun. Las contribuziuns vegnan adina
publicadas cul num entir. La redacziun deci-
da davart la tscharna e schebein la contribu-
ziun sto vegnir scursanida ni buc; la redaczi-
unmeina negina correspondenza e fa negins
telefons.Brevsda lecturs che serefereschan
sin ina contribuziun cumparida en La Quoti-
diana ston menziunar il tetel ed il datum da
cumpariziun da quella contribuziun.

